
Penyertaan sulong buat kumpulan PARADIGMA dari Pusat Pengajian Pengkomputeran telah 
mendatangkan hasil yang tidak dijangka apabila telah dinobatkan sebagai Naib Johan pada 
Konvensyen Kumpulan Inovatif dan Kreatif (KIK) terbuka UUM 2018 (Kategori Pengurusan) di Dewan 
Seminar  A, Pusat Konvensyen UUM, semalam. Kejayaan ini melayakkan membawa pulang hadiah 
bernilai RM1500. 
 
Permasalahan berkaitan dengan lambakan barang-barang yang tertinggal di makmal dan tidak 
dituntut telah memberi idea  kepada kumpulan ini untuk digunakan sebagai projek yang perlu 
diselesaikan bagi menyertai Konvensyen KIK terbuka ini. Penyelesaian masalah melalui 
pembangunan aplikasi berasaskan WEB telah dibangunkan dengan tujuan untuk memaklumkan 
kepada semua pelajar berkaitan barang yang tertinggal. Aplikasi tersebut boleh dicapai melalui 
alamat berikut : http://uumresearch.com/soc. Aplikasi ini boleh dicapai di mana-mana sahaja melalui 
Internet. 
 
Kejayaan tersebut akan melayakkan kumpulan PARADIGMA untuk menyertai Konvensyen KIK 
peringkat Universiti Awam di Kuala Lumpur penghujung tahun ini. Kejayaan ini bukanlah datang 
secara mudah tetapi memerlukan pengorbanan yang tinggi dari  ahli kumpulan sehingga terpaksa 
mengorbankan masa cuti umum bagi menyiapkan projek tersebut. Proses untuk menyiapkan 
dokumentasi yang memenuhi kriteria KIK adalah cabaran yang paling getir. Namun kerjasama 
mantap yang ditunjukkan oleh ahli telah memberi semangat untuk menyiapkan dokumen tersebut 
mengikut masa yang ditetapkan oleh pihak IPQ.  
 
Kejayaan ini adalah berkat usaha dan kerjasama ahli kumpulan serta sokongan padu daripada pihak 
pengurusan Pusat Pengajian Pengkomputeran terutamanya pihak Dekan. 
 
Sekian, terima kasih. 

